Տեղեկանք-պարզաբանումներ
 Հայաստանում ածխաջրածնային շարժիչային վառելիքներին այլընտրանք հանդիսացող էներգակիրների կիրառման համար ենթակառուցվածքների հեռանկարային զարգացման միջոցառումների ցանկի (Ցանկ), այդ թվում՝ միջազգային լավագույն փորձի  
Ցանկով առաջարկվող կարգավորումները բխում են միջազգային հանրության գլոբալ նպատակներից, այն է` սահուն անցումը ցածր ածխաջրածնային տնտեսություններին: 
Ցանկի տրամաբանության շրջանակներում է, որ կարգավորումները ուղղվելու են ոչ միայն էներգետիկ անկախության, էներգետիկ համակարգի հուսալիության և անվտանգության աստիճանի բարձրացմանը և էներգիայով ապահովման ծախսերի օպտիմալացմանը, այլ նաև բնապահպանական հիմնահարցերի լուծմանը` առանձին հարկատեսակների գծով արտոնությունների սահմանմամբ, ինչպես նաև ածխաջրածնային շարժիչային վառելիքներին այլընտրանք հանդիսացող էներգակիրների և տրանսպորտային միջոցների շուկայահանմանը վերաբերվող այլ մեխանիզմներով: 
Ցանկում ընդգրկված միջոցառումների շրջանակներում առաջարկվող որոշ կարգավորումներ վերաբերվում են ոչ միայն բնապահպանական բեռի զրոյացմանը` ամբողջությամբ էլեկտրական սնուցմամբ ավտոմեքենաների համար և նվազեցմանը` համակցված (hybrid) շարժիչով ավտոմեքենաների համար, այլ նաև բնապահպանական բեռի ավելացմանը` ածխաջրածնային տրանսպորտային միջոցների համար:
Պետք է նշել, որ նախատեսվում է, որ Ցանկի միջոցառումների իրավական կարգավորումները (այդ թվում՝ արտոնությունները) գործելու են 2020 թվականից հետո ընկած ժամանակահատվածի համար, իսկ հարկային արտոնությունները մինչև 2040 թվականը: Ցանկի 1-ին կետի շրջանակներում առաջարկվող արտոնությունները ԱԱՀ-ի մասով անհրաժեշտ է սահմանել առաջին հերթին ԵՏՄ անդամ չհանդիսացող պետություններից Հայաստանի Հանրապետության տարածք ներմուծվող այլընտրանքային տրանսպորտային միջոցների և այլընտրանքային էներգակիրների շուկայահանման համար, քանի որ հենց վերը նշված պետություններում է, որ հենց  այդ  տեսակների շուկան առավել զարգացած է, իսկ մաքսատուրքերի մասով նախատեսվում է համապատասխան առաջարկությունները ներկայացնել ԵՏՄ իրավասու մարմիններին և առավելագույն ջանքեր գործադրել` մաքսատուրքերի միասնական նպաստավոր դրույքաչափեր սահմանելու համար: 
Ցանկում ընդգրկված միջոցառումների շրջանակներում տրամադրվող արտոնությունները անհրաժեշտ է կիրառել տարբերվող սանդղակով` ըստ այլընտրանքային էներգակիրների և էլեկտրական սնուցմամբ տրանսպորտային միջոցների տեսակների` անկախ նրանից թե դրանց շուկայահանումը համարվում է ակնհայտ առևտրային չափաքանակ, թե ոչ, ֆիզիկական անձն է ներմուծողը, թե ոչ, ինչպես նաև մեկ ավտոմեքենա է ներմուծվում, թե մի քանի: Այլընտրանքային տրանսպորտային միջոցների շուկայահանման դեպքում կարող է նաև, որպես արտոնությունների նախապայման սահմանվել համարժեք քանակով և/կամ հզորությամբ ածխաջրածնային տրանսպորտային միջոցների օգտահանում:

Միջազգային լավագույն փորձը.

Միջազգային լավագույն փորձի ուսումնասիրությունները իրականացվել են հետևյալ հիմնական ուղղություններով (ըստ միջազգային սուբյեկտի և համապատասխան ուսումնասիրությունների և/կամ թեմատիկ հրատարակությունների).
Միջազգային էներգետիկ գործակալություն
- Էներգետիկ տեխնոլոգիաների հեռանկարները
- ԿԵՆՍԱՄԵԹԱՆԻ ԿԱՐԳԱՎԻՃԱԿԸ ԵՎ ՇՈՒԿԱՅԻ ԶԱՐԳԱՑՈՒՄԸ ԵՎ ԱՌԵՎՏՐԻ ՎՐԱ ԱԶԴԵՑՈՒԹՅՈՒՆ ՈՒՆԵՑՈՂ ԳՈՐԾՈՆՆԵՐԸ

Վերականգնվող էներգետիկայի միջազգային գործակալություն
- ՎԵՐԱԿԱՆԳՆՎՈՂ ՈՒՂԻՆ ԴԵՊԻ ԿԱՅՈՒՆ ՏՐԱՆՍՊՈՐՏ

- ԷԼԵԿՏՐԱԿԱՆ ՄԵՔԵՆԱՆԵՐԻ ՏԵԽՆՈԼՈԳԻԱՆԵՐԻ ՆԿԱՐԱԳՐՈՒԹՅՈՒՆԸ

- ԱՐՏԱՃԱՆԱՊԱՐՀԱՅԻՆ  ԱՎՏՈՄԵՔԵՆԱՆԵՐԻ ՀԱՄԱՐ ԿԵՆՍԱԳԱԶԻ ՏԵԽՆՈԼՈԳԻԱՅԻ ՆԿԱՐԱԳՐՈՒԹՅՈՒՆԸ

- ՏԵԽՆՈԼՈԳԻԱԿԱՆ ՆՈՐԱՐԱՐՈՒԹՅՈՒՆՆԵՐԻ ՀԵՌԱՆԿԱՐՆԵՐԸ ԱՌԱՋԱՎՈՐ ՀԵՂՈՒԿ ԿԵՆՍԱՎԱՌԵԼԻՔՆԵՐԻ ՀԱՄԱՐ

- ՎԵՐԱԿԱՆԳՆՎՈՂ ԷՆԵՐԳԻԱՆ ՔԱՂԱՔՆԵՐՈՒՄ

- ՃԱՆԱՊԱՐՀԱՅԻՆ ՏՐԱՆՍՊՈՐՏ. ՎԵՐԱԿԱՆԳՆՎՈՂ ԷՆԵՐԳԵՏԻԿ ԼՈՒԾՈՒՄՆԵՐԻ ԱՐԺԵՔԸ

ԱՄՆ ԷՆԵՐԳԵՏԻԿԱՅԻ ԴԵՊԱՐՏԱՄԵՆՏ

- ԱՅԼԸՆՏՐԱՆՔԱՅԻՆ ՎԱՌԵԼԻՔՆԵՐԻ ԵՎ ԱՌԱՋԱՎՈՐ ՄԵՔԵՆԱՆԵՐԻ ՊՈՐՏԱԼ

ԵՎՐՈՊԱԿԱՆ ՄԻՈՒԹՅՈՒՆ
ԵՎՐՈՊԱԿԱՆ ՀԱՆՁՆԱԺՈՂՈՎ.

- ԵՎՐՈՊԱԿԱՆ ԱՅԼԸՆՏՐԱՆՔԱՅԻՆ ՎԱՌԵԼԻՔՆԵՐԻ ԴԻՏԱՐԿՄԱՆ ՀԱՐԹԱԿ

- ԿԵՆՍԱՎԱՌԵԼԻՔՆԵՐ

- ՏՐԱՆՍՊՈՐՏԱՅԻՆ ՀԱՐՑԵՐ

- ՄԱՔՈՒՐ ՏՐԱՆՍՊՈՐՏ, ՔԱՂԱՔԱՅԻՆ ՏՐԱՆՍՊՈՐՏ

- ԿԵՆՍԱՎԱՌԵԼԻՔՆԵՐԻ, ԿԵՆՍԱՀԵՂՈՒԿՆԵՐԻ ԵՎ ԿԵՆՍԱԶԱՆԳՎԱԾԻ ՎԱՌԵԼԻՔՆԵՐԻ ՀԱՄԱՐ ԿԱՅՈՒՆՈՒԹՅԱՆ ՉԱՓԱՆԻՇՆԵՐԸ

ԵՎՐՈՊԱԿԱՆ ՄԻՈՒԹՅԱՆ ՎԻՃԱԿԱԳՐԱԿԱՆ ԾԱՌԱՅՈՒԹՅՈՒՆ

- ԵՄ ՈՒՂԵՎՈՐԱՏԱՐ ԱՎՏՈՄԵՔԵՆԱՆԵՐԸ 
«res-legal» ՊՈՐՏԱԼ
- ԿԵՆՍԱՎԱՌԵԼԻՔԻ ԿՎՈՏԱՆԵՐԸ (օրենք  ԿԵՆՍԱՎԱՌԵԼԻՔՆԵՐԸ խառնելու պարտավորությունների մասին)

Միջազգային լավագույն փորձի ուսումնասիրությունների արդյունքները ներկայացվում են բնապահպանական նկատառումներից ելնելով էներգետիկ տեխնոլոգիաների կիրառման համար ընդունված տեսլականի և կլիմայի փոփոխությանը հակազդելու համար արդեն իսկ միջազգայնորեն կիրառվող գլոբալ գործընթացների շրջանակներում, մասնավորապես՝ Միջազգային էներգետիկ գործակալության «Էներգետիկ տեխնոլոգիաների հեռանկարները» 2017 թվականի հրատարակությունից քաղվածքը կցվում է:
Միջազգային փորձի ուսումնասիրության արդյունքում եզրակացնում ենք, որ Ցանկը մշակվել է միջազգային լավագույն փորձին համահունչ, սակայն մեկ նշանակալից տարբերությամբ.
Ցանկում ընդգրկված միջոցառումների շրջանակներում կստեղծվեն նպաստավոր, սակայն ժամկետային պայմաններ` համապատասխան ներդրումները ապահովելու համար, այնուհետև նոր ձևավորվող վառելիքաէներգետիկ շուկան կթելադրի այլընտրանքային էներգակիրների և տրասպորտային միջոցների առանձին տեսակների շուկայահանման տնտեսական և տեխնիկական նպատակահարմարության աստիճանը, ներդրումների ծավալը և ժամկետները: Ի տարբերություն վերոգրյալի, զարգացած և մի շարք զարգացող երկրներ հաստատված թիրախներին հասնելու համար կիրառում են պարտադիր կատարման ենթակա միջոցառումներ` հստակ ժամկետներում, ինչի համար ստեղծված են առավելագույն նպաստավոր պայմաններ` ապահովելու այլընտրանքային էներգակիրների և տրասպորտային միջոցների առանձին տեսակների շուկայահանման տնտեսական և տեխնիկական նպատակահարմարությունը: 
Միաժամանակ պետք է նշել, որ օրինակելի է նաև հարևան Վրաստանի փորձը` բացառապես էլեկտրական սնուցմամբ շարժիչներով ավտոմեքենաների ներմուծումը բոլոր տեսակի վճարներից ազատելու մասով, ինչպես նաև ողջունելի են` ԵՏՄ անդամ պետություններից ամբողջությամբ էլեկտրական և համակցված (hybrid) շարժիչով ավտոմեքենաներ ներմուծելու դեպքում ներմուծման մաքսատուրքեր չգանձելու ու համապատասխան տրանսպորտային միջոցների և պարագաների՝ ԵՏՄ տարածքում արտադրության և/կամ ԵՏՄ տարածք ներմուծելու համար առավել բարենպաստ պայմաններ ստեղծելու ջանքերը (մեջբերում ՊԵԿ գրառումներից): 
Անհրաժեշտ է նաև նշել, որ միջազգային փորձի ուսումնասիրությունները շարունակվելու են` արդեն Ցանկի առանձին միջոցառումների կատարումը պատշաճ ապահովելու համար:
Քաղվածք
Միջազգային էներգետիկ գործակալության «Էներգետիկ տեխնոլոգիաների հեռանկարները» 2017 թվականի հրատարակությունից 
Մաքուր էներգետիկայի տեխնոլոգիաների արագ զարգացմամբ մինչև 2060 թվականը հնարավոր է էներգետիկ համակարգում հասնել ածխածնային արտանետումների չեզոք մակարդակի: 2017թ. էներգետիկ տեխնոլոգիաների հեռանկարները դիտարկում է էներգետիկ ոլորտի փոխակերպման հնարավորությունը, որը դուրս է արդեն կիրառվող ջերմաստիճանի 2°C գլոբալ բարձրացման սցենարից (2DS):  

Նոր տեխնոլոգիաների կիրառման մոտեցումը կնպաստի տարիներ շարունակ արտանետումների բարձր մակարդակ ունեցող ենթակառուցվածքներից ձերբազատմանը և  արտանետումների ցածր մակարդակ ունեցող տեխնոլոգիաների, ինչպես նաև էներգաարդյունավետ միջոցների արագ զարգացմանը` էներգիայի սպառման ծախսերի օպտիմալացմամբ:

Վերլուծությունները ցույց են տալիս, որ տեխնիկապես հնարավոր է նախաարդյունաբերական մակարդակներից (սկզբնահաշվարկի կետ) մինչև 2100  թվականը սահմանափակել ջերմաստիճանի բարձրացումները մինչև 1,75°C, ինչը առանցքային է Փարիզյան համաձայնագրից բխող նպատակների շրջանակներում:
Այնուամենայնիվ, այս ուղու և ներկայիս ջանքերի միջև առկա բացը մեծ է և առանց համաշխարհային և ազգային մակարդակներում աննախադեպ գործողությունների կիրառման իրագործումն անհավանական է:



Էներգետիկ գլոբալ համակարգում CO2 արտանետումների տրանսպորտի ոլորտի բաժինը  կազմում է 23%: 2010-2015 թթ-ի ընթացքում արտանետումների ծավալը աճել է 2.5%-ով: Այս միտումն անհրաժեշտ է կանխել, որպեսզի ապահովվեն 2DS թիրախները:
Ազգային մակարդակով Փարիզյան համաձայնագրի կատարմանն ուղղված գործողությունները, որոնք առնչվում են տրանսպոտի ոլորտին, բավարար չեն, որպեսզի ոլորտային արտանետումների մակարդակը համապատասխանեցվի 2DS սցենարին:

​

Տրանսպորտի ոլորտում արտանետումների համապարփակ կրճատման իրագործման քաղաքականության գործողություններ:

B2DS (ջերմաստիճանի 2°C-ից ցածր գլոբալ տաքացման սցենար) սցենարում տրանսպորտային ջերմոցային գազերի (ՋԳ) արտանետումների արագ և համապարփակ կրճատումն իրագործելու համար ռազմավարական միջոցները և տեխնոլոգիաները պետք է արդյունավետորեն գործեն՝ բոլոր տեսակի ուղևորատար և բեռնատար տրանսպորտային միջոցներից արտանետումների կրճատման համար: Քաղաքականություններն անհրաժեշտ է հրապարակել և համակարգել կառավարման բոլոր օղակներում (միջազգային, ներազգային, ազգային, տարածաշրջանային և տեղական):

2DS և B2DS սցենարների դեպքում էլ քաղաքականության գործողությունները պետք է սկսվեն անմիջապես: 2 սցենարների միջև հիմնական տարբերությունները կայանում են անհրաժեշտ պարտավորությունների և տեխնոլոգիաների գործարկման քայլերի կարևորության մեջ: 2 սցենարների միջև հիմնական տարբերությունները պայմանավորված են անհրաժեշտ պարտավորությունների շրջանակով և տեխնոլոգիաների գործարկման արագությամբ: B2DS սցենարը պահանջում է ավելի արագ քայլեր, խիստ կարգավորումներ և ֆինանսական գործիքներ, ինչպես նաև ավելի շատ ներդրումներ ցածր ածխաջրածնային միջոցների համար (օրինակ՝ հասարակական տրանսպորտ)` ցածր ու զրոյական ածխաջրածնային էներգակիրների վրա հիմնված տեխնոլոգիաների զարգացմամբ, որոնք  կտանեն ավելի բարձր գնային արժեքի, քան նախատեսված է 2DS սցենարի դեպքում: 2DS և B2DS երկու սցենարներին էլ բնորոշ են հատուկ տարրեր, սակայն B2DS սցենարում դրանք ավել խիստ են, ներառյալ.
Կարգավորող թիրախային ցուցանիշները անհրաժեշտ է ընդունել բոլոր տեսակի հզորությամբ տրանսպորտային միջոցների և բոլոր տարածաշրջանների համար: Այս թիրախները պետք է համեմատվեն ՋԳ մնացյալ գումարային բյուջեով նախատեսվող արտանետումների թույլատրելի սահմանների հետ՝ որոշելով հետագա տարիների համար հիմնական սահմանագծերը: Արտանետումների մակարդակը կարգավորող  սահմանաչափերը պետք է խստացվեն, եթե արդյունքները չեն համապատասխանում նախատեսված նպատակներին: Թեստային ընթացակարգերի հավաստիությունը, թափանցիկությունը և ներկայանալիությունը պետք է ապահովվեն և խստորեն պահպանվեն: Սա ծայրաստիճան կարևոր է այն տրանսպորտային միջոցների համար, որոնք տրանսպորտային ընդհանուր արտանետումների համեմատ ունեն զգալի մասնաբաժին, ինչպիսիք են օրինակ՝ թեթևաքարշ տրանսպորտային միջոցները և բեռնատարները:
Կարգավորող քաղաքականությունները, որոնք նախատեսում են նվազագույն իրագործելիություն, պետք է աջակցվեն այնպիսի տնտեսական մեխանիզմներով, որոնք խթանում են լավագույն մատչելի տեխնոլոգիաների կիրառումը (օրինակ՝ տրանսպորտային միջոցների դիֆերենցված և/կամ տարբերակված հարկային դրույքաչափեր, «կանաչ» ֆինանսավորման մեխանիզմներ և  այլընտրանքային վառելիքի ստանդարտներ):
Անհրաժեշտ են քաղաքականություններ գեր-ցածր և զրոյական արտանետումների տեխնոլոգիաների անցման համար այլընտրանքային տրանսպորտային փոխադրամիջոցների կիրառումը ժամանակի հետ կունենա աճող նշանակություն: Տրանսպորտային միջոցների անցումը գեր-ցածր և զրոյական արտանետումների տեխնոլոգիաների դժվար իրագործելի է առանց կոշտ իրավական կարգավորումների (ներառյալ վատ ցուցանիշներով տրանսպորտային միջոցների կիրառման արգելքները կամ սահմանափակումները) և/կամ դիֆերենցված/տարբերակված հարկային դրույքաչափերի, որոնք սահմանվում են 1 կմ-ի համար ջերմոցային գազերի արտանետումների մակարդակի ավելի լավ ցուցանիշներ ունեցող տրանսպորտային միջոցների համար:

Պետական ֆինանսավորումը պետք է աջակցի  ածխածնազերծման  տեխնոլոգիաների և ենթակառուցվածքների հետազոտման, մշակման, ներկայացման և տեղակայման գործընթացներին: Նման տեխնոլոգիաները ներառում են այլընտրանքային վառելիքային տարրեր, ճանապարհային էլեկտրական համակարգեր, մարտկոցներ և այլ էներգակուտակիչ տեխնոլոգիաներ տրանսպորտային միջոցների էլեկտրաֆիկացման համար: ​Պետական աջակցությունը պետք է թիրախավորի ռազմավարական ենթակառուցվածքը, որպեսզի խրախուսի ավելի կայուն և զարգացած ուղևորատար փոխադրամիջոցների, հատկապես քաղաքներում (օրինակ, ներդրումներ բարձրակարգ հանրային տրանսպորտի և չմեքենայացված ենթակառուցվածքների ոլորտում) և երկար  ճանապարհներ անցնող ճանապարհատրանսպորտային միջոցների կիրառումը (օրինակ, ճանապարհային էլեկտրական համակարգեր և/կամ ջրածնի արտադրման և լիցքավորման կայաններ և այլն):

​
Ջերմոցային գազերի արտանետումների մակարդակը վերահսկող վառելիքային հարկերը պետք է նպաստեն արտանետումների ցածր կամ զրոյական մակարդակի տեխնոլոգիաների զարգացմանը: Այն տարածաշրջանները, որոնք ներկայումս սուբսիդավորում են տրանսպորտային վառելիքը առաջիկա տասնամյակում պետք է սկսեն հարկեր կիրառել: Երբ արտանետումների ցածր կամ զրոյական մակարդակ ունեցող տրանսպորտային միջոցը մտնում է ավտոպարկ, տրանսպորտային միջոցի հարկումը պետք է կատարվի՝ ըստ անցած ճանապարհի հեռավորության կամ ծանրաբեռնվածության գնագոյացման սխեմայի: Դա նոր եկամուտների հոսք կապահովի
ենթակառուցվածքի գործունեության ֆինանսավորման, ինչպես նաև տրանսպորտային վառելիքի հարկումից ստացված  պետական եկամուտների պահպանման համար:
Տեղական քաղաքականությունը, ներառյալ կարգավորման միջոցները, ինչպիսիք են ծանրաբեռնված ճանապարհների մուտքի վճարը, արտանետումների ցածր մակարդակով տարածքների առկայությունը և արտանետումների մակարդակի վատ ցուցանիշներով մեքենաների մուտքի արգելքը, ինչպես նաև հասարակական տրանսպորտի և լավ կազմակերպված հանրային լիցքավորման կայանների համար ռազմավարական ներդրումները անհրաժեշտ են, որպեսզի քաղաքային տրանսպորտի համակարգը կատարելագործվի և կայանա, որպես քիչ արտանետող ու լինի ավելի կայուն: Առողջության վրա ազդող օդի աղտոտվածության նվազեցումը նպաստում է ոչ միայն պետական քաղաքականության ակտուալ հարցերի հիմնավորմանը, այլ նաև ապահովում է կայուն կառավարման հիմք՝ շարժիչային տրանսպորտային միջոցներից աղտահարող նյութերի արտանետումների սահմանափակման խիստ միջոցներ կիրառելու համար: 

